
చంపూరామాయణము











		
త్తరపున్ హారము గాఁ జెలంగుధర సీతారత్నముం గాంచఁ దాఁ

బురుటి ల్లైనపురీమతల్లి మిథిలం బోలంగఁ బ్రో లున్నదే!

	మ.	
శివకోదండవిఖండనంబు సలుపన్ సీతానురక్తిన్ విదే

హవిభుం డున్నపురంబు డాయఁగల నీయత్నంబు చింతించి తా

భవచాపం బగుభీతి నిన్ను నతిచేఁ బ్రార్థింప నుస్నట్టి మే

రువురీతిం గనుపట్టె వప్ర మిచటన్ రోధో౽౦తరవ్యాప్త మై.

	చ.	
జగతికిఁ గూఁతు రై కలిమిజవ్వని జానకి యన్సమాఖ్య ని

న్నగర వసించి యున్నకతనం బెడఁ బాయనికూర్మి కాశయం

బగపడఁ జుట్టఁబెట్టు కలశాంబుధికైవడిఁ జూడనొప్పె నిం

దగడిత పుండరీకకుముదావలిధాళధళీయుతాంబు వై.

	చ.	
ఇప్పురి గొప్పయుప్పరిగ లిక్కువ టెక్కువహించు మించులై

యొప్పులకుప్ప లుండ విడనొల్లని నల్లని మబ్బులోయనం

దెప్పలఁ దేలుఁ దన్ముఖవనేరుహసౌరభవారిరాశి నె

ల్లప్పుడు దూర[1]ఖేచరవనాగతసాంద్రమదాళిమాలికల్.

	మ.	
మినుకుంబైఁడిమెఱుంగుమేడ లిచట న్మిన్నంది యుండం గనుం

గొని యాదిత్యులు రత్నసానువులు పెక్కుల్ దోఁచె నౌరయ్య! ప్రా

క్కనకక్షోణిధరంబు శంకరుఁడు విల్లా వంచిన న్వంచుఁగా

కనికేతంబులు మాకు లేవె యనుచుం గర్వింతు రత్యున్నతిన్.

	చ.	
హరిహయనీలకీలితమహత్తరగోపురకాంతిధోరణిన్

దరణి భ్రమించి నీకుఁ దగునా యమునా వడిసుళ్లఁ జెంద సా

గరుఁ బెడఁబాసి వచ్చుటకుఁ గారణ మేమి యనం దదీయమౌ

ఖరికి నగు న్సురీతతి పకాపక నిప్పురిమింటిచాయలన్.

	క.	
పరిమిళితాగరుధూప, స్ఫురణం బై యిచట ధరణిసుత రతనపుటు

ప్పరిగ గగనారవిందము, సురభియనుట నిజ మొనర్చు సురతతిమదికిన్.

	శా.	
ఋగ్వేదార్ణవకర్ణధారులు, యజుశ్శ్రీవల్లభుల్, సామస

మ్యగ్వైదుష్యనిధుల్, భృతద్వివిధమీమాంసారిరంసుల్, శ్రవో

దృగ్వాణీపరిణేత, లక్షచరణోక్తివ్యాపకుల్, సాహితీ

భృగ్వంశంబులు, జాణ లన్నికళలం దీప్రోలి విప్రోత్తముల్.

	↑ ఖేచరవనము = నందనవనము

					వర్గం: 	అచ్చుదిద్దబడినవి




				

			
			
		

		
			

		 ఈ పేజీలో చివరి మార్పు 15 అక్టోబరు 2020న 08:54కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

